
Nnwom 68:1 Onyankopɔn ma ne ho so bɔ n’atamfo pete. Wɔn a wɔtan no guan 
wɔ nkogu mu.

Nnwom 5:9,10 Nea m’atamfo ka no nnim. Ɔpɛ ara na wɔpɛ sɛ wɔsɛe me. 
Nnaadaa ne adɛfɛdɛfɛ wɔ wɔn nsɛm mu, nanso ne nyinaa yɛ awudisɛm. 10 O 
Onyankopɔn, bu wɔn fɔ, na twe wɔn aso. Na ma wɔn adwemmɔne mfa wɔn 
nkɔ ɔsɛe mu. Esiane wɔn bɔne dodow ne tia a wɔsɔre tia wo no nti, pam wɔn fi 
w’anim.

Nnwom 7:1,2 O Awurade, me Nyankopɔn, meba wo nkyɛn sɛ bɔ me ho ban. Gye 
me fi wɔn a wɔtaa me no nsam. 2 Na wɔansoa me ankɔ sɛ obi a gyata akyere 
no a obiara rentumi nnye me nkwa na wɔatetew me mu asinasin.

Nnwom 11:6 Ɔma gyabiriw a ɛredɛw, ne sufre a ɛrehyew ba nnebɔneyɛfo so, na 
ɔde mframa a emu wowɔ twe wɔn aso.

Nnwom 18:2 Awurade ne me gyefo; ɔno ne m’abankɛse. Me Nyankopɔn ne me 
guankɔbea; enti sɛ mewɔ ne nkyɛn a, bɔne renka me. Ɔbɔ me ho ban sɛ kyɛm. 
Ɔbɔ me ho ban de me sie dwoodwoo.

Nnwom 18:14,17 Ɔtow ne bɛmma no de bɔɔ n’atamfo hwetee; ɔpaee aprannaa 
ma woguanee. 17 Ogyee me fi atamfo a wɔn ho yɛ hu ne wɔn a wɔtan me 
nsam efisɛ, na wɔyɛ den dodo ma me.

Nnwom 18:39 Woma me ahoɔden de ko ɔko no ma midi m’atamfo so.
Nnwom 18:45 Wɔn akokoduru sa na wofi wɔn abankɛse mu ba ahopopo so.
Nnwom 18:48 Ogye me fi m’atamfo nsam. O Awurade, ma minni m’atamfo so 

nkonim, na bɔ me ho ban fi basabasayɛfo nsam.
Nnwom 23:3 Odwudwo me kra. Ɔde me fa akwantrenee so, ne din nti.
Nnwom 27:11 Kyerɛ me, Awurade, nea wopɛ sɛ meyɛ, na di m’anim kyerɛ me 

kwan pa efisɛ, m’atamfo dɔɔso.
Nnwom 31:15 Daa mehyɛ wo hwɛ ase. Gye me fi m’atamfo ne wɔn a wɔtaa me no

nsam.
Nnwom 34:4 Mefrɛɛ Awurade na ogyee me so; oyii me fii me suro mu.
Nnwom 34:7Wɔn a wotie Awurade no ne bɔfo wɛn wɔn na ogye wɔn fi amane mu.
Nnwom 34:13 Ɛnne munnyae bɔne kasa ne atoro twa.
Nnwom 34:17-19 Atreneefo frɛ Awurade na otie; ogye wɔn fi wɔn haw nyinaa mu. 

18 Awurade bɛn wɔn a wɔapa abaw. Ogye wɔn a wɔn anidaso asa nkwa. 19 
Ɔhaw bebree to onipa pa; nanso, Awurade gye no fi ne nyinaa mu.

Nnwom 35:1-8,10 Tia wɔn a wotia me, Awurade, na ko tia wɔn a wɔko tia me! 2 
Fa wo kyɛm ne wo nkatabo begye me. 3 Ma wo peaw ne w’abonnua so tia wɔn
a wɔtaa me. Ka kyerɛ me se wubegye me. 4 Wɔn a wɔpɛ sɛ wokum me no, di 
wɔn so na gu wɔn anim ase! Na wɔn a wɔyɛ adwene tia me no ma wɔnsan wɔn
akyi na wɔn adwene nyɛ basaa. 5 Ma wɔnyɛ sɛ ntɛtɛ a mframa bɔ gu wɔ bere a
Awurade taa wɔn no! 6 Ma wɔn akwan nnuru sum na emu nyɛ toro bere a 
Awurade bɔfo bɔ wɔn hwe fam no! 7 Wosum me firi kwa na wotuu amoa tenten
sɛ mentɔ mu. 8 Nanso ansa na wobehu no na ɔsɛe akyere wɔn dedaw. Wɔn 



ara wɔn firi beyi wɔn na ɛde wɔn akɔ sɛe mu. 10 Mifi me koma nyinaa mu bɛka 
akyerɛ Awurade se, “Obi nte sɛ wo. Wobɔ ahoɔmmerɛwfo ho ban fi ahoɔdenfo 
ho, ɛnna wobɔ mmɔborɔfo nso ho ban fi asisifo ho.

Nnwom 36:7-9 O Onyankopɔn, wo dɔ a ɛnsa da no som bo! Yenya guankɔbea wɔ
wo ntaban nwini no ase. 8 Yedi nnuan bebree a wode ma yɛn no. Woma 
yɛnom w’adom asuten no mu. 9 Wone nkwa nyinaa ti, esiane wo hann nti, 
yehu hann no.

Nnwom 37:5 Fa wo ho ma Awurade; fa wo ho to no so na ɔbɛboa wo;
Nnwom 37:23,24 Awurade yɛ ɔkwankyerɛfo, na ɔbɔ wɔn a wɔsɔ n’ani ho ban. 24 

Sɛ wɔhwe ase a wɔrenka fam efisɛ, Awurade bɛma wɔn so.
Nnwom 37:40 Ɔboa wɔn, gye wɔn; ogye wɔn fi nnebɔneyɛfo nsam efisɛ, wɔde no 

yɛ wɔn guankɔbea.
Nnwom 39:1 Mekae se, “Nea meyɛ biara, mɛhwɛ yiye na meremma me tɛkrɛma 

nyɛ bɔne; sɛ ɔdebɔneyɛfo bɛn me a, merenka hwee.”
Nnwom 41:4 Mekae se, “Mayɛ bɔne atia wo, Awurade; hu me mmɔbɔ na sa me 

yare.”
Nnwom 42:5,11 Adɛn na me werɛ ahow? Adɛn na nsɛm rehaw me? Mede m’ani 

bɛto Onyankopɔn so, na bio, mɛkamfo no, m’agyenkwa ne me Nyankopɔn. 11 
Adɛn nti na me werɛ ahow saa? Adɛn nti na me ho yeraw me? Mede me ho 
bɛto Onyankopɔn so, na bio, mɛkamfo no, m’agyenkwa ne me Nyankopɔn. 
(Nnwom 43:5)

Nnwom 43:1 O Onyankopɔn, bu me bem na gye me fi nnebɔneyɛfo nsam; gye me
fi atorofo ne nnebɔneyɛfo nsam!

Nnwom 44:4 Woyɛ me hene ne me Nyankopɔn; wokyɛ wo nkurɔfo nkonimdi,
Nnwom 51:4 Mayɛ bɔne atia wo; atia wo nko. Na mayɛ nea woka se ɛyɛ 

amumɔyɛ. Enti sɛ wubu me atɛn a, na ɛfata. Na wudi bem nso sɛ wubu me fɔ.
Nnwom 52:5 Eyi nti, Onyankopɔn bɛsɛe wo pasaa; ɔbɛkyere wo, na watwe wo afi 

wo fi. Obeyi wo afi ateasefo mu.
Nnwom 54:7 Woagye me afi me haw nyinaa mu, na mahu sɛ woadi m’atamfo so.
Nnwom 55:18 Ɔde me befi ɔko a mereko atia m’atamfo dodow no mu no aba 

dwoodwoo.
Nnwom 59:2 Gye me nkwa fi saa amumɔyɛ fo no nsam. Gye me fi awudifo no 

nsam.
Nnwom 60:12 Sɛ Onyankopɔn wɔ yɛn afa yi, yebedi nkonim. Obedi yɛn atamfo so.
Nnwom 63:11 Esiane sɛ Onyankopɔn ma no nkonim nti, ɔhene no benya 

ahosɛpɛw. Wɔn a wɔhyɛ bɔ wɔ Onyankopɔn din mu no bɛkamfo no, nanso 
atorofo ano de, wɔbɛto mu.

Nnwom 66:3 Munse Onyankopɔn se, “Wo nsa ano nnwuma yɛ nwonwa. Wo tumi 
so kosi sɛ w’atamfo de suro kotow w’anim.

Nnwom 68:6 Ɔma onnibie ofi tena mu na wayi nneduafo ama wɔade wɔn ho ahotɔ
mu. Nanso wɔn a wotia Onyankopɔn no bɛtena asase so akyirikyiri.

Nnwom 68:35 Onyankopɔn ho yɛ hu wɔ ne tenabea kronkron mu hɔ; Israel 
Nyankopɔn! Ɔma ne nkurɔfo ahoɔden ne tumi. Kamfo Onyankopɔn.

Nnwom 70:1 Gye me nkwa, O Onyankopɔn! Awurade, boa me mprempren!



Nnwom 71:4,13 Me Nyankopɔn gye me fi amumɔyɛfo ne atirimɔdenfo tumi ne 
nnebɔneyɛfo nsam. 13 Ma wɔn a wɔtaa me no nni nkogu na wɔnsɛe wɔn. Ma 
wɔn a wɔpɛ sɛ wopira me ani nwu na wɔn anim ngu ase.

Nnwom 72:12 Ahiafo a wɔfrɛ no no, ogye wɔn ne mmɔborɔfo ne wɔn a wonni 
ahwɛfo nyinaa.

Nnwom 76:12 Onyankopɔn ma nnipa suro no; ɔbrɛ ahenemma ahantanfo ase, na 
ɔbɔ ahene akɛse hu.

Nnwom 79:9 Boa yɛn, O Awurade, na gye yɛn nkwa. Gye yɛn na fa yɛn bɔne kyɛ 
yɛn wɔ w’anuonyam no nti.

Nnwom 86:17 Da papa a wuyi no adi kyerɛ me, Awurade; wɔn a wɔtan me no, sɛ 
wohu sɛ wokyekye me werɛ boa me a, wɔn ani bewu.

Nnwom 91:14,15 Ɔtow ne bɛmma no de bɔɔ n’atamfo hwetee; ɔpaee aprannaa 
ma woguanee. 15 Ɛpo no so daa hɔ na asase fapem so nso daa hɔ, bere a 
wokaa w’atamfo anim, Awurade, na wopɔɔ wɔn so abufuw mu no.

Nnwom 92:11 Mahu nkogu a m’atamfo adi, ate osu a amumɔyɛfo resu.
Nnwom 103:10 Ontua yɛn ka sɛnea ɛfata yɛn, anaasɛ ontua yɛn bɔne ne yɛn 

mfomso so ka.
Nnwom 104:9 Wotoo ɔhye a na wontumi ntra na wɔammɛka asase so nyinaa bio.
Nnwom 107:6 Na wɔn haw mu, wɔfrɛɛ Awurade na ogyee wɔn fii wɔn haw mu.
Nnwom 118:10,12 Atamfo pii twaa me ho hyiae, nanso Awurade tumi nti, mesɛee 

wɔn nyinaa. 12 Wɔbɛkyere guu me so sɛ nnowa nanso wɔhyewee ntɛm so 
sɛnea ogya atɔ nsɔe mu; Awurade tumi nti, mesɛee wɔn.

Nnwom 121:7,8 Awurade bɛbɔ wo ho ban afi bɔne nyinaa ho. Ɔbɛhwɛ wo so. 8 
Awurade bɛhwɛ w’adifi ne wo fie ba so afi mprenpren de akosi daa.

Nnwom 138:3 Bere a mefrɛɛ wo no, wubuaa me; wonam w’ahoɔden so hyɛɛ me 
den.

Nnwom 140:1,4,5 Awurade, gye me fi nnebɔneyɛfo nsam; na bɔ me ho ban fi 
basabasayɛfo nsam. 4 Awurade, bɔ me ho ban fi amumɔyɛfo tumi ase; gye me 
fi basabasayɛfo a wɔdwene tia me, pɛ m’asehwe no nsam. 5 Ahantanfo asum 
me firi; wɔasum wɔn mfiri na ɔkwan ho nyinaa wɔasunsum mfiri repɛ me ayi 
me.

Nnwom 142:6 Tie me sufrɛ na boa me efisɛ, m’aba mu abu. Gye me fi m’atamfo 
nsam efisɛ, wɔyɛ den ma me dodo.

Nnwom 143:9 Awurade, mekɔ wo nkyɛn kɔpɛ hintabea, gye me fi m’atamfo nsam.
Nnwom 147:14 Ɔkora mo ahye so na ɔma mo awi pa.
Nnwom 149:6-9 Wɔrekamfo Onyankopɔn no, wɔnteɛm dennen bere a wokita wɔn 

nkrante nnamnnam no a, 7 wɔde bedi aman so na wɔatwe nnipa aso 8 na 
wɔakyekyere ahene wɔ nkɔnsɔnkɔnsɔn mu, wɔn mpanyimfo daban 
nkɔnsɔnkɔnsɔn mu, 9 na wɔatwe aman aso sɛnea Onyankopɔn ahyɛ no. Eyi ne
Onyankopɔn nkurɔfo nkonimdi.

